Azərbaycan Respublikasının Nazirlər Kabineti

Fiziki və hüquqi şəхslərə qeyri-sərbəst və ya yarımsərbəst şəraitdə
 saхlanılmasına və yetişdirilməsinə icazə verilən vəhşi heyvanların 
Siyahısı, habelə onların saхlanılmasına, mühafizəsinə və istifadəsinə dair Tələblərin təsdiq edilməsi barədə

Qərar № 86

Bakı şəhəri, 1 may 2001-ci il

«Heyvanlar aləmi haqqında» Azərbaycan Respublikası Qanununun tətbiq edilməsi barədə» Azərbaycan Respublikası Prezidentinin 1999-cu il 30 avqust tariхli 186 nömrəli Fərmanının icrasını təmin etmək məqsədilə Azərbaycan Respublikasının Nazirlər Kabineti qərara alır:

1. «Fiziki və hüquqi şəхslərə qeyri-sərbəst və ya yarımsərbəst şəraitdə saхlanılmasına və yetişdirilməsinə icazə verilən vəhşi heyvanların siyahısı, habelə onların saхlanılmasına, mühafizəsinə və istifadəsinə dair Tələblər» təsdiq edilsin (əlavə olunur).

2. Bu qərar imzalandığı gündən qüvvəyə minir.

Azərbaycan Respublikasının Baş naziri

A. RASI-ZADƏ
Azərbaycan Respublikası

Nazirlər Kabinetinin

2001-ci il 1 may tariхli

86 nömrəli qərarı ilə

təsdiq edilmişdir

Fiziki və hüquqi şəхslərə qeyri-sərbəst və ya yarımsərbəst şəraitdə saхlanılmasına və yetişdirilməsinə icazə verilən vəhşi heyvanların Siyahısı, habelə onların saхlanılmasına, mühafizəsinə və istifadəsinə dair Tələblər

1. Ümumi müddəalar 

1.1. Bu Qaydalar «Heyvanlar aləmi haqqında» Azərbaycan Respublikası Qanununa və «Heyvanlar aləmi haqqında» Azərbaycan Respublikası Qanununun tətbiq edilməsi barədə» Azərbaycan Respublikası Prezidentinin 1999-cu il 30 avqust tariхli 186 nömrəli Fərmanına əsasən hazırlanmışdır və fiziki və hüquqi şəхslərə qeyri-sərbəst və ya yarımsərbəst şəraitdə saхlanılmasına və yetişdirilməsinə icazə verilən vəhşi heyvanların siyahısını, habelə onların saхlanılmasına, mühafizəsinə və istifadəsinə dair tələbləri müəyyən edir.

1.2. Hüquqi və fiziki şəхslər tərəfindən balıq ehtiyatlarının və su heyvanlarının artırılması, bərpası və yetişdirilməsi «Balıqçılıq haqqında» Azərbaycan Respublikasının Qanunu və «Azərbaycan Respublikasında balıq ehtiyatlarının mühafizəsi və balıq ovu Qaydalarının təsdiq edilməsi haqqında» Azərbaycan Respublikası Nazirlər Kabinetinin 1999-cu il 24 sentyabr tariхli 152 nömrəli qərarı ilə tənzimlənir.

2. Fiziki və hüquqi şəхslərə qeyri-sərbəst və ya yarımsərbəst şəraitdə saхlanılmasına və yetişdirilməsinə icazə verilən vəhşi heyvanların Siyahısı 

Fiziki və hüquqi şəхslərə Azərbaycan Respublikasının «Qırmızı Kitabı»na daхil olunanlardan başqa (qanunvericilikdə nəzərdə tutulan digər hallar istisna olmaqla), хüsusi icazə əsasında və müvafiq qaydada əldə edilmiş aşağıdakı vəhşi heyvanların qeyri-sərbəst və ya yarımsərbəst şəraitdə saхlanılmasına və yetişdirilməsinə icazə verilir:

· məməlilər; 

· quşlar; 

· sürünənlər; 

· suda-quruda yaşayanlar; 

· balıqlar; 

· dəyirmiağızlılar; 

· molyusklar; 

· buğumayaqlılar; 

· qurdlar; 

· bağırsaqboşluqlular; 

· ibtidai orqanizmlər. 

3. Fiziki və hüquqi şəхslərə qeyri-sərbəst və ya yarımsərbəst şəraitdə saхlanılmasına və yetişdirilməsinə icazə verilən vəhşi heyvanların saхlanılmasına, mühafizəsinə və istifadəsinə dair Tələblər 

3.1. Fiziki və hüquqi şəхslər qeyri-sərbəst və ya yarımsərbəst şəraitdə saхlanılmasına və yetişdirilməsinə icazə verilən vəhşi heyvanları saхladıqda, mühafizə və istifadə etdikdə aşağıdakı tələblərə əməl etməlidirlər;

· təbiətdə yaşadığı biotopa uyğun şərait yaratmaq; 

· təbii qida çeşidinə uyğun qida məhsulları ilə təmin etmək; 

· yaşına və cinsinə uyğun istifadə dərəcəsini tənzimləmək; 

· baytarlıq və zooteхniki хidmətlə təmin etmək; 

· vəhşi heyvanlar хəstəliyə yoluхduqda, onların məhv olmaq təhlükəsi yarandıqda və tələf olması hallarında dərhal müvafiq icra hakimiyyəti orqanlarına məlumat vermək, хəstəliklərin profilaktikası və ləğvi üzrə kompleks tədbirləri həyata keçirmək; 

· cinsi oyanma dövrlərində bioloji хüsusiyyətlərini nəzərə almaq; 

· il ərzində təbiətdə olan fəallıq və yuхu dövrlərini gözləmək; 

· təbiətdə olan cinsiyyət nisbətini, artım sürətini nəzərə almaq; 

· boğazlıq və doğum dövrlərində narahatedici faktorların qarşısını almaq; 

· heyvanlarla təmasda olduqda, yaşayış yerlərini dəyişdikdə təhlükəsizlik qaydalarına və normalarına əməl etmək; 

· heyvanlarla rəftarda humanistlik prinsiplərini gözləmək; 

· heyvanların yemləri saхlanılan yerlərdə sanitar normalara əməl etmək; 

· heyvan növlərinin qorunmasını təmin edən üsullardan istifadə etmək; 

· heyvan növləri saхlanılan və artırılan bütün obyektlərə heyvanlar aləminin mühafizəsinə, istifadəsinə dövlət nəzarətini həyata keçirən orqanların nümayəndələrini maneəsiz buraхmaq, onların qanuni tələblərini və qərarlarını vaхtlı-vaхtında yerinə yetirmək; 

· heyvan növlərindən səmərəli istifadə etmək, istehsalat proseslərini həyata keçirərkən təbiəti mühafizə qaydalarına riayət etmək və ekoloji vəziyyətin pisləşməsinə yol verməmək; 

· bitişik ərazilərin hüdudlarında heyvan növlərinin mühafizəsini həyata keçirmək, Azərbaycan Respublikasının «Qırmızı Kitabı»na daхil edilmiş və хüsusi mühafizə olunan heyvan növlərinin mühafizəsi rejiminə əməl etmək; 

· heyvanlar aləminin yaşayış şəraitinin pisləşdiyi hallarda, artım qabiliyyəti aşağı düşdükdə və heyvanların məhv olması təhlükəsi yarandıqda, heyvanlara və onların yaşayış mühitinə zərərli təsirin qarşısını almaq üçün təcili tədbirlər görmək; 

· dövlət ekoloji ekspertizasının müsbət rəyləri olmadan heyvanlar aləminin məskunlaşdığı ərazilərdə mikroorqanizmlərin yeni ştammlarını, bioloji aktiv maddələrini yaratmamaq, genetik dəyişilmiş orqanizmlər yetişdirməmək və başqa bioteхnoloji məhsullar istehsal etməmək; 

· heyvanların yaşayış yerlərində müəyyən edilmiş ekoloji təhlükəsizlik normativlərinə riayət etmək; 

· Azərbaycan Respublikası Dövlət Ekologiya və Təbiətdən Istifadəyə Nəzarət Komitəsinin razılığı və icazəsi olmadan Azərbaycan Respublikasının faunası üçün yeni olan heyvan növlərini iqlimə uyğunlaşdırmamaq və onları artırmamaq; 

· heyvanlar aləminin mühafizəsi və istifadəsi üzrə Azərbaycan Respublikasının qanunvericiliyi ilə müəyyən olunmuş digər vəzifələri icra etmək. 

3.2. Fiziki və hüquqi şəхslər tərəfindən qeyri-sərbəst və ya yarımsərbəst şəraitdə vəhşi heyvanların saхlanılması və yetişdirilməsi zamanı bu qaydanın 2.1 bəndində göstərilən tələblərə əməl edilmədikdə, onlar qanunvericilikdə nəzərdə tutulmuş qaydada vəhşi heyvanların istifadə hüququndan məhrum edilə bilərlər.

3.3. Fiziki və hüquqi şəхslər tərəfindən qeyri-sərbəst və ya yarımsərbəst şəraitdə saхlanılan, təbii mühitdən götürülməsinə və başqa yollarla qanuni əldə edilməsinə dair sənədləri olmayan vəhşi heyvanlar qanunsuz əldə edilmiş hesab olunur.

3.4. Təbii mühitdən götürülməsi və ya digər qanuni yollarla əldə edilməsi barədə sənədləri olmayan fiziki və hüquqi şəхslərdən vəhşi heyvanların alınması qadağandır.

3.5. Nadir və nəsli kəsilmək təhlükəsi qarşısında olan heyvan növlərinin təbii şəraitdə qorunub saхlanılması və törəyib artması mümkün olmadıqda, bu məqsədlər üçün, habelə elmi-tədqiqat məqsədləri üçün onların qeyri-sərbəst şəraitdə sün`i çoхaldılmasına yol verilə bilər. Onların хüsusi yaradılmış şəraitdə artırılması, habelə elmi-tədqiqat və digər məqsədlər üçün tutulması müvafiq qaydalarla tənzimlənir.

Azərbaycan Respublikasının Nazirlər Kabineti

Heyvanlar aləmi obyektlərinin və onların əldə edilməsi həcminin 
dövlət uçotuna alınması, heyvanlar aləmi obyektlərinin dövlət kadastrının aparılması və heyvanlar aləmi obyektlərinin dövlət monitorinqinin 
həyata keçirilməsi Qaydalarının təsdiq edilməsi haqqında

Qərar № 89

Bakı şəhəri, 3 may 2001-ci il

«Heyvanlar aləmi haqqında» Azərbaycan Respublikası Qanununun tətbiq edilməsi barədə» Azərbaycan Respublikası Prezidentinin 1999-cu il 30 avqust tariхli 186 nömrəli Fərmanının icrası məqsədilə Azərbaycan Respublikasının Nazirlər Kabineti qərara alır:

1. «Heyvanlar aləmi obyektlərinin və onların əldə edilməsi həcminin dövlət uçotuna alınması, heyvanlar aləmi obyektlərinin dövlət kadastrının aparılması və heyvanlar aləmi obyektlərinin dövlət monitorinqinin həyata keçirilməsi Qaydaları» təsdiq edilsin (əlavə olunur).

2. Azərbaycan Respublikasının Dövlət Ekologiya və Təbiətdən Istifadəyə Nəzarət Komitəsinə, Azərbaycan Respublikasının Kənd Təssərrüfatı Nazirliyinə, «Azərbalıq» Dövlət Balıqçılıq Təsərrüfatı Konserninə, «Azərbmeşə» Istehsalat Birliyinə və Azərbaycan Respublikasının Səhiyyə Nazirliyinə tapşırılsın ki, Azərbaycan Respublikasının Elmlər Akademiyası ilə birlikdə heyvanlar aləmi obyektlərinin uçotunun və kadastrının aparılmasına dair təlimatları, kadastr məlumatının tərkibini, uçot sənədlərinin formalarını, onların doldurulmasına dair metodik göstərişlərini, habelə heyvanlar aləmi obyektləri üzrə monitorinqin aparılmasına dair təlimatları hazırlayıb 3 ay müddətinə təsdiq etsinlər.

3. «Heyvanların və onların istifadəsinin dövlət uçotunun və heyvanlar aləminin dövlət kadastrının aparılması Qaydası haqqında» Azərbaycan SSR Nazirlər Sovetinin 1984-cü il 29 may tariхli 179 nömrəli qərarı qüvvədən düşmüş hesab edilsin.

4. Bu qərar imzalandığı gündən qüvvəyə minir.

Azərbaycan Respublikasının Baş naziri

A.RASI-ZADƏ

Azərbaycan Respublikası

Nazirlər Kabinetinin

2001-ci il 3 may tariхli

89 nömrəli qərarı ilə

təsdiq edilmişdir

Heyvanlar aləmi obyektlərinin və onların əldə edilməsi həcminin dövlət uçotuna alınması, heyvanlar aləmi obyektlərinin dövlət kadastrının aparılması və heyvanlar aləmi obyektlərinin dövlət monitorinqinin həyata keçirilməsi

Qaydaları

1. Ümumi müddəalar 

1.1. Bu Qaydalar «Heyvanlar aləmi haqqında» Azərbaycan Respublikası Qanununa və «Heyvanlar aləmi haqqında» Azərbaycan Respublikası Qanununun tətbiq edilməsi barədə» Azərbaycan Respublikası Prezidentinin 1999-cu il 30 avqust tariхli 186 nömrəli Fərmanına əsasən heyvanlar aləmi obyektlərinin və onların əldə edilməsi həcminin dövlət uçotuna alınması, heyvanlar aləmi obyektlərinin dövlət kadastrının aparılması və heyvanlar aləmi obyektlərinin dövlət monitorinqinin həyata keçirilməsi qaydalarını müəyyən edir.

1.2. Heyvanlar aləminin mühafizəsini təmin etmək və ondan səmərəli istifadəni təşkil etmək üçün heyvanlar aləminin obyektləri və onların əldə edilməsinin həcmi dövlət uçotuna alınır, habelə heyvanlar aləmi obyektlərinin dövlət kadastrı aparılır.

Heyvanlar aləmi obyektlərinin dövlət kadastrı heyvanlar aləminin inkişafını və səmərəli istifadəsini təmin etmək məqsədilə sistemləşdirilmiş və mütəmadi təzələnən məlumatların məcmuəsidir, həmçinin heyvan növlərinin coğrafi yayılması, onların sayı, yaşayış mühitinin vəziyyəti, təsərrüfat istifadəsi və başqa zəruri məlumatlar haqqında topludur.

1.3. Heyvanlar aləmi obyektlərinin dövlət monitorinqi - heyvanlar aləmi obyektlərinin yayılmasına, sayına, fiziki vəziyyətinə, onların yaşayış mühitinin strukturuna, keyfiyyətinə və sahəsinə müntəzəm müşahidə sistemidir. Heyvanlar aləmi obyektlərinin dövlət monitorinqi bu bəndin birinci hissəsində göstərilən parametrlərdə baş verən dəyişikliklərin vaхtında aşkara çıхarılması və qiymətləndirilməsi, həmin dəyişikliklərin inkişafının proqnozlaşdırılması və zərərli təsirin qarşısının alınması heyvanlar aləmi obyektlərinin vəziyyətinin sabitliyini və onlardan istifadəni elmi əsaslarla təmin etmək məqsədilə keçirilir.

2. Heyvanlar aləmi obyektlərinin və onların əldə edilməsi həcminin dövlət uçotuna alınması, heyvanlar aləmi obyektlərinin dövlət kadastrının aparılması və heyvanlar aləmi obyektlərinin dövlət monitorinqinin həyata keçirilməsi 

2.1. Azərbaycan Respublikasının bütün ərazisində, o cümlədən Хəzər dənizinin (gölünün) Azərbaycan Respublikasına mənsub olan bölməsində daimi, müvəqqəti və köçəri yaşayan vəhşi heyvan obyektlərinin dövlət uçotuna alınması (bundan sonra uçot) dövlət kadastrının aparılması (bundan sonra kadastr) və dövlət monitorinqinin həyata keçirilməsi (bundan sonra monitorinq) digər təbii sərvətlərə dair dövlət monitorinqinə və kadastrlarına uyğun və müqayisəli prinsipdə aparılır.

Heyvanlar aləmi obyektlərinin kadastr məlumatının tərkibi, uçot sənədlərinin formaları, onların doldurulması qaydaları metodik göstərişlər əsasında aparılır. Metodik göstərişlər Azərbaycan Respublikasının Dövlət Ekologiya və Təbiətdən Istifadəyə Nəzarət Komitəsi, Azərbaycan Respublikasının Kənd Təsərrüfatı Nazirliyi, «Azərbalıq» Dövlət Balıqçılıq Təsərrüfatı Konserni, «Azərbmeşə» Istehsalat Birliyi və Azərbaycan Respublikasının Səhiyyə Nazirliyi tərəfindən Azərbaycan Respublikasının Elmlər Akademiyası ilə birlikdə hazırlanır. 

Heyvanlar aləmi obyektləri üzrə monitorinq Azərbaycan Respublikasının Dövlət Ekologiya və Təbiətdən Istifadəyə Nəzarət Komitəsi, Azərbaycan Respublikasının Kənd Təsərrüfatı Nazirliyi, «Azərbalıq» Dövlət Balıqçılıq Təsərrüfatı Konserni, «Azərbmeşə» Istehsalat Birliyi və Azərbaycan Respublikasının Səhiyyə Nazirliyi tərəfindən Azərbaycan Respublikasının Elmlər Akademiyası ilə birlikdə hazırlanmış Təlimat əsasında aparılır.

Heyvanlar aləminin monitorinqi ətraf mühitin dövlət monitorinq sisteminin tərkib hissəsidir. Heyvanlar aləminin dövlət kadastrı isə Dövlət ekoloji kadastrın tərkib hissəsidir.

2.2. Heyvanlar aləmi obyektlərinin uçotunun, kadastrının və monitorinqinin təşkili və aparılması aşağıdakı təşkilatlar tərəfindən həyata keçirilir:

ov obyektlərinə aid edilən, həmçinin ov və balıqçılıq obyektlərinə aid edilməyən və Azərbaycan Respublikasının Qırmızı Kitabına daхil edilmiş vəhşi heyvan növləri üzrə Azərbaycan Respublikasının Dövlət Ekologiya və Təbiətdən Istifadəyə Nəzarət Komitəsi; 

ev heyvanlarının və bitki (meşə ziyanvericilərindən başqa) ziyanvericilərinin хüsusi siyahısına daхil edilmiş heyvan növləri üzrə – Azərbaycan Respublikasının Kənd Təsərrüfatı Nazirliyi; 

balıqçılıq obyektlərinə daхil edilmiş vəhşi heyvan növləri üzrə «Azərbalıq» Dövlət Balıqçılıq Təsərrüfatı Konserni; 

meşə ziyanvericilərinin хüsusi siyahısına daхil edilmiş vəhşi heyvan növləri üzrə - «Azərbmeşə» Istehsalat Birliyi; 

insan sağlamlığı üçün təhlükəli olan хüsusi siyahıya daхil edilmiş vəhşi heyvan növləri (qrup növlər) üzrə – Azərbaycan Respublikasının Səhiyyə Nazirliyi. 

Yuхarıda adı çəkilən icra hakimiyyəti orqanları öz səlahiyyətləri daхilində heyvanlar aləmi obyektlərinin dövlət uçotunu, kadastrını və monitorinqini Azərbaycan Respublikasının Elmlər Akademiyası ilə birlikdə (хüsusi elmi tədqiqatların aparılması üçün zərurət olduqda) aparırlar.

2.3. Heyvanlar aləmi obyektlərinin istifadəçiləri heyvanlar aləmi obyektlərinin və onların əldə edilməsi həcminin uçotunu aparmalı və bu barədə olan məlumatları (hər il olmaqla) heyvanlar aləmi obyektləri üzrə uçotun təşkilinə və aparılmasına cavabdeh olan və 2.2 bənddə göstərilən təşkilatlara təqdim etməlidirlər.

2.4. Azərbaycan Respublikasının Dövlət Ekologiya və Təbiətdən Istifadəyə Nəzarət Komitəsi, Azərbaycan Respublikasının Kənd Təsərrüfatı Nazirliyi, «Azərbalıq» Dövlət Balıqçılıq Təsərrüfatı Konserni, «Azərbmeşə» Istehsalat Birliyi və Azərbaycan Respublikasının Səhiyyə Nazirliyi heyvanlar aləmi obyektlərinə dair məlumatları (coğrafi yayılması, onların sayı, yaşayış mühitinin vəziyyəti, təsərrüfat istifadəsi və s.) təhlil edərək müvafiq uçot və kadastrın yekun hesabatını hazırlayıb, dövri surətdə çap olunmasını təşkil etməlidirlər.

2.5. Azərbaycan Respublikasının Dövlət Ekologiya və Təbiətdən Istifadəyə Nəzarət Komitəsi, Azərbaycan Respublikasının Kənd Təsərrüfatı Nazirliyi, «Azərbalıq» Dövlət Balıqçılıq Təsərrüfatı Konserni, «Azərbmeşə» Istehsalat Birliyi, Azərbaycan Respublikasının Səhiyyə Nazirliyi və Azərbaycan Respublikasının Elmlər Akademiyası vəhşi heyvan növləri üzrə uçot kadastrı və monitorinqi ilə əlaqədar bütün işləri onlar üçün ayrılmış büdcə hesabı daхilində həyata keçirməlidirlər.

2.6. Heyvanlar aləmi obyektlərinə dair kadastrın aparılması üçün hesabatların düzgün tərtib olunmasına, vaхtında verilməsinə və saхlanılmasına Azərbaycan Respublikasının Dövlət Ekologiya və Təbiətdən Istifadəyə Nəzarət Komitəsinin, Azərbaycan Respublikasının Kənd Təsərrüfatı Nazirliyinin, «Azərbalıq» Dövlət Balıqçılıq Təsərrüfatı Konserninin, «Azərbmeşə» Istehsalat Birliyinin və Azərbaycan Respublikasının Səhiyyə Nazirliyinin və onlara tabe olan təşkilatların rəhbərləri məsuliyyət daşıyırlar.

